
Impormasyon Tungkol sa Pagsusuri ng Autonomic Nervous System

Ano ang Autonomic Testing?

Ang autonomic testing, o pagsusuri sa reflex/response ng autonomic nervous system, ay idinisenyo upang sukatin
kung paano kinokontrol ng iyong katawan ang presyon ng dugo, tibok ng puso, at pagpapawis.

Ang pagsusuri ay binubuo ng dalawang bahagi na layuning tukuyin kung may ebidensiya ng dysautonomia—isang
kondisyon na makatutulong sa doktor na ma-diagnose, suriin, i-monitor at gamutin ang mga karamdaman sa
autonomic nervous system.

Ano ang Maaasahan
BAHAG! 1 — Quantitative Sudomotor Axon Reflex Test (QSART)
Sa bahaging ito, apat na electrodes at apat na kapsula ang ilalagay sa iyong katawan:

e Isasaiyong braso (palad na nakaharap pataas)
e Tatlo sa iyong binti: isa sa labas ng tuhod, isa sa loob ng bukung-bukong, at isa sa paa.

QSART (Pagsusuri ng Pawis): Sinusukat nito ang kakayahan ng iyong mga autonomic nerve na magpawis.
Gamit ang banayad na electrical stimulation na tinatawag na iontophoresis at apat na kapsula, susukatin ang dami
ng pawis sa ilalim ng kapsula.

Maaaring makaranas ng kaunting hapdi o kirot sa mga bahagi kung saan inilapat ang mga kagamitan.

BAHAGI 2 — Cardiovascular Autonomic Test Gamit ang Head-Up Tilt

Sa bahaging ito, ikakabit sa iyo ang blood pressure cuff, CNAP device, at mga ECG/EKG electrodes upang
masukat ang iyong mga tugon sa mga sumusunod na pagsusuri:

e Valsalva Maneuver: Sinusuri kung paano tumutugon ang katawan sa mga pagbabago sa dami ng dugo na
bumabalik sa puso.

Sa pagsusuring ito, hihilingin sa iyong bumuga nang malakas sa isang mouthpiece na may resistance nang
ilang segundo, tapos ay magpapahinga ka habang sinusukat ang tibok ng puso at presyon ng dugo.
Gagawin ito nang dalawang beses na may 2 minutong pahinga sa pagitan.

e Heart Rate Deep Breathing (HRDB): Sinusuri kung paano nagbabago ang tibok ng puso habang
humihinga nang malalim.

Sa pagsusuring ito, hihilingin sa iyong huminga nang malalim sa pamamagitan ng iyong ilong o bibig, at
bumuga mula sa iyong bibig nang 8 sunod-sunod na beses habang kasabay ng metronome. Gagawin ito
nang 2 beses na may 2 minutong pahinga sa pagitan.

e Head-up Tilt Test: Sinusuri ang presyon ng dugo, tibok ng puso, at paghinga habang mula sa nakahigang
posisyon ay dahan-dahang iangat sa halos patayong posisyon upang makita kung ang pagtayo ay
magdudulot ng mga biglang pagbabago.

Sa pagsusuring ito, lalagyan ka ng mga strap sa dibdib at binti para sa seguridad.

Magsisimula kang nakahiga sa isang patag na mesa, nang normal na humihinga at nananatiling naka-relax
nan 5 minuto, pagkatapos ay itutulak ang mesa sa isang 70 degree angle nang 10 minuto.

Pagkatapos nito ay ibabalik kang dahan-dahan sa paghiga para sa 1 minutong post-tilt na obserbasyon.



Paghahanda para sa Autonomic Testing

Upang matiyak ang tamang resulta, basahin ang mga sumusunod:

1.

Gaano katagal ang pagsusuri?

Tumatagal ito nang 60 hanggang 90 minuto. Planuhin ang araw nang naaayon. Ito ay isang diagnostic
appointment lamang.

May partikular bang damit na kailangang isuot?

Oo. Magsuot ng komportable at maluwag na damit.

= [wasan ang corset, compression stockings, o anumang masikip 24 oras bago ang test.

» Para sa kababaihan: Bawal ang bra na may bakal o underwire. Magsuot ng sports bra na maluwag.
Pwede ba akong kumain, uminom, o gumamit ng nikotina?

Iwasan ang mga sumusunod 24 na oras bago ang pagsusuri:

* Uminom lang ng tubig, manatiling hydrated

= Walang caffeine (tsaa, tsokolate, kape, soft drinks na may caffeine, energy drinks)

= Walang alak

= Walang nikotina

= Walang marijuana

= lwasan ang mabigat na pagkain 3 oras bago ang pagsusuri

Pwede ko bang inumin ang mga gamot ko?

Ang mgagamot na nakalista sa aming website ay maaaring makaapekto sa resulta ng pagsusuri.
Makakakuha ng mga pinakamainam na resulta kung ligtas na maaaring ihinto ito, pero kung pinayagan
lamang ng iyong prescribing physician.

Mangyaring kumonsulta sa iyong doktor kung ayos lang magpatuloy o sa tingin niya hindi ligtas na tumigil
ka.

Mangyaring tandaan na ang technician ay hindi pinapayagang magbigay ng medikal na payo tungkol sa
kaligtasan ng pagtigil ng iyong mga gamot.

Pwede ba akong magpahid ng lotion?

Hindi. Maligo sa gabi bago ang pagsusuri. Siguraduhing walang lotion, langis, pabango o transdermal
patches sa balat.

Pinapayagan ang deodorant at make-up.

Mayroon akong pacemaker / stimulator / ibang electrical device. Makakaapekto ba ito sa test?
Hindi. Ngunit ipaalam sa technician kung mayroon ka nito para maidokumento.

Kung may suot kang heart monitor, maaaring kailanganing tanggalin ito pansamantala para maikabit ang
ECG electrodes nang tama.

Pwede ba akong bumalik sa normal na gawain pagkatapos ng pagsusuri?

Oo, pero minsan ang pagsusuri ay nagdudulot ng pagkahilo at/o pagkahimatay.

Kung madalas ka nang makaranas ng ganitong sintomas, mas mabuting may kasama kang
magmamaneho pauwi.

Ibibigay ba ng technician o doktor ang resulta pagkatapos ng pagsusuri?

Hindi. Ang Autonomic Lab ay lugar lamang ng pagsusuri.

Bagama’t may doktor na papakahuluganan ang pag-aaral, hindi ito itinuturing na konsultasyon.

Hindi kami maaaring magbigay ng medikal na rekomendasyon.

Mangyaring tiyaking may naangkop na follow-up ka sa iyong referring physician para sa resulta.



